
ՆԵՐԴՐՈՒՄՆԵՐԻ  ՆԵՐԳՐԱՎՄԱՆ  ՆՊԱՏԱԿՈՎ  ԳՈՒՅՔԻ

ԳՐԱՎԱԴՐՄԱՆ  ԿԱՐԳԸ  ՍԱՀՄԱՆԵԼՈՒ  ՄԱՍԻՆ

Հայաստանի Հանրապետության կառավարությունը որոշում է.  

1. Հաստատել ներդրումների ներգրավման նպատակով գույքի գրավադրման կարգը (այսուհետ` կարգ)` համաձայն հավելվածի:

2. Հիսուն և ավելի տոկոս պետական մասնակցությամբ առևտրային կազմակերպությունների պետական բաժնեմասը կառավարող պետական մարմինների ղեկավարներին՝ հաստատել սույն Կարգի պահանջներից բխող որոշումներ, ինչպես նաև հսկողություն իրականացնել կազմակերպությունների տնօրենների կողմից ընդհանուր ժողովի կամ խորհրդի որոշումների կատարման նկատմամբ: 

3. Կազմակերպությունում պետական բաժնեմասը կառավարող պետական մարմինների կողմից լիազորված անձանց՝ կազմակերպության ընդհանուր ժողովում կամ խորհրդի նիստում հանդես գալիս առաջնորդվել սույն Կարգի պահանջներով: 

4. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշումն ուժի մեջ մտնելուց հետո երկամսյա ժամկետում հաստատել ներդրումների ներգրավման նպատակով կազմակերպությունների գրավադրված գույքի հաշվառման գրանցամատյանի ձևը:

5. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Հավելված
Հայաստանի Հանրապետության կառավարության 

«……»……………………  2014 թվականի N …. -Ն որոշման

Կ Ա Ր Գ

ՆԵՐԴՐՈՒՄՆԵՐԻ ՆԵՐԳՐԱՎՄԱՆ ՆՊԱՏԱԿՈՎ

ԳՈՒՅՔԻ  ԳՐԱՎԱԴՐՄԱՆ

1. Սույն կարգով կարգավորվում են ներդրումների ներգրավման նպատակով հիսուն և ավելի տոկոս պետական մասնակցությամբ առևտրային կազմակերպությունների (այսուհետ՝ կազմակերպություն) գույքի (այսուհետ՝ գույք) գրավադրման հետ կապված հարաբերությունները:

2. Սույն կարգի իմաստով ներդրումներ են համարվում միայն ֆինանսական միջոցները:

3. Սույն կարգի համաձայն կազմակերպության համապատասխան մարմինների կողմից որոշումների ընդունումն իրականացվում է <<Բաժնետիրական ընկերությունների մասին>> Հայաստանի Հանրապետության օրենքով սահմանված ընթացակարգերով: Ընդ որում, գույքի գրավադրման նպատակով ներդրումային ծրագրերի իրականացման մասին որոշումները ընդունվում են, եթե այդ ծրագրերը համապատասխանում են կազմակերպության խորհրդի կողմից հաստատված` կազմակերպության  գործունեության հիմնական ուղղություններին:

4. Ներդրումների ներգրավման նպատակով գույքը գրավադրող կազմակերպությունը պետք է ունենա ներդրումային ծրագիր (այսուհետ՝ ծրագիր), որը պարունակում է՝

1) ֆինանսական միջոցների ներգրավման նպատակները, 

2) կազմակերպության վերափոխման (արդիականացման) միջոցառումները, 

3) ֆինանսական միջոցների ծախսման ուղղությունները, 

4) ֆինանսական միջոցների հետգնման (վերադարձի) ժամանակացույցը:  

5. Ընդ որում, եթե կազմակերպության ակտիվների արժեքում գրավադրվող գույքի գնահատված արժեքը (սույն կարգի 23-րդ կետով սահմանված կարգով) կազմում է մինչև 25 տոկոս, ապա ներդրումային ծրագիրը պետք է հաստատված լինի կազմակերպության գործադիր մարմնի ղեկա​վարի կողմից՝ այդ մասին տեղեկացնելով խորհրդին, 25-ից 50 տոկոսի դեպքում (սույն կարգի 24-րդ կետով սահմանված կարգով)՝ խորհրդի կողմից՝ այդ մասին տեղեկացնելով հիմնադրի լիազորություններն իրականացնող մարմնի ղեկավարին, իսկ 50 տոկոսից ավելի լինելու դեպքում (սույն կարգի 25-րդ կետով սահմանված կարգով)՝ Հայաստանի Հանրապետության կառավարության կողմից՝ շահագրգիռ պետական մարմինների համաձայնությամբ:

6. Ներդրումների ներգրավման նպատակով կազմակերպության գույքը կարող է գրավադրվել, եթե՝
1) առկա է սույն կարգի 4-րդ կետում նշված ծրագիրը հաստատող մարմնի որոշումը՝ ֆինանսական միջոցների ներգրավման նպատակով կազմակերպության գույքի գրավադրման գործընթաց սկսելու վերաբերյալ, 

2) կազմակերպությունը չունի ժամկետանց հարկային և Հայաստանի Հանրապետության օրենքներով սահմանված այլ պարտադիր վճարների գծով չմարված պարտավորություններ,

3) առկա է գրավադրվող գույքը շուկայական արժեքով գնահատելու մասին հաշվետվությունը կամ կազմակերպության խորհրդի որոշումը, 

4) առկա է կազմակերպության գույքի գրավադրման վերաբերյալ գրավառուի կամ ֆինանսական միջոցներ տրամադրող այլ անձի հետ համաձայնեցված՝ գրավի պայմանագրի նախագիծը,

5) կազմակերպության ակտիվների արժեքում գրավադրվող գույքի գնահատված արժեքի 50 տոկոսից ավելի լինելու դեպքում՝ կազմակերպության ներկայացրած ծրագրի իրատեսական լինելու և հնարավոր ռիսկերի մասին առկա են Հայաստանի Հանրապետության ֆինանսների նախարարության, Հայաստանի Հանրապետության էկոնոմիկայի նախարարության և Հայաստանի Հանրապետության կառավարությանն առընթեր պետական գույքի կառավարման վարչության (այսուհետ՝ Վարչություն) դրական եզրակացությունները: 

7. Ներդրումների ներգրավման նպատակով կազմակերպության գույքը չի կարող գրավադրվել, եթե կազմակերպությունը ընդգրկված է պետական գույքի մասնավորեցման ծրագրերի մասին Հայաստանի Հանրապետության օրենքներով հաստատված՝ մասնավորեցման ենթակա ընկերությունների ցանկում և պետք է մասնավորեցվի <<Պետական գույքի մասնավորեցման (սեփականաշնորհման) մասին>>  Հայաստանի Հանրապետության օրենքով սահմանված կարգով: 

8. Գույքի գրավադրմամբ ֆինանսական միջոցներ ներգրավելու նպատակով կազմակերպության ակտիվների արժեքում գրավադրվող գույքի գնահատված արժեքի մինչև 25 տոկոսի դեպքում՝ սույն կարգի 4-րդ կետում նշված ծրագրի առկայության,  ինչպես նաև սույն կարգի 6-րդ կետի 2)-րդ 3)-րդ և 4)-րդ ենթակետերի պահանջների բավարարման դեպքում՝ կազմակերպության գործադիր մարմինը կարող է ընդունել դրական որոշում և այն ընդունելուց հետո 10 աշխատանքային օրվա ընթացքում կնքել գրավառուի հետ գրավի պայմանագիր, բացառությամբ այն դեպքերի, երբ առկա է սույն կարգի 7-րդ կետով սահմանված սահմանափակումը: 

9. Գույքի գրավադրմամբ ֆինանսական միջոցներ ներգրավելու նպատակով կազմակերպության ակտիվների արժեքում գրավադրվող գույքի գնահատված արժեքի 25-ից 50 տոկոսի դեպքում՝ սույն կարգի 4-րդ կետում նշված ծրագրի առկայության,  ինչպես նաև սույն կարգի 6-րդ կետի 2)-րդ 3)-րդ և 4)-րդ ենթակետերի պահանջների բավարարման դեպքում՝ կազմակերպության խորհուրդը կարող է ընդունել դրական որոշում և առաջարկել կազմակերպության գործադիր մարմնին 10 աշխատանքային օրվա ընթացքում կնքել գրավառուի հետ գրավի պայմանագիր, բացառությամբ այն դեպքերի, երբ առկա է սույն կարգի 7-րդ կետով սահմանված սահմանափակումը:
10. Գույքի գրավադրմամբ ֆինանսական միջոցներ ներգրավելու նպատակով կազմակերպության ակտիվների արժեքում գրավադրվող գույքի գնահատված արժեքի 50 տոկոսից ավելի լինելու դեպքում՝ կազմակերպության գործադիր մարմինը, ստանալով խորհրդի դրական կարծիքը, գույքի գրավադրման համաձայնությունը ստանալու նպատակով կարող է դիմել կազմակերպության հիմնադրի լիազորություններն իրականացնող պետական մարմնին՝ ներկայացնելով սույն կարգի 4-րդ կետի պահանջներին համապատասխան կազմված ծրագիրը, ինչպես նաև սույն կարգի 6-րդ կետի 1)-ին, 2)-րդ 3)-րդ և 4)-րդ ենթակետերի պահանջները բավարարելու մասին փաստաթղթերը: 

11. Սույն կարգի 8-րդ, 9-րդ և 10-րդ կետերով նախատեսված՝ համապատասխանաբար կազմակերպության գործադիր մարմնի և խորհրդի որոշումները 2 աշխատանքային օրվա ընթացքում պետք է ներկայացվեն կազմակերպության հիմնադրի լիազորություններն իրականացնող պետական մարմնին, որը 2 աշխատանքային օրվա ընթացքում այդ որոշումների վերաբերյալ գրությամբ տեղեկացնում է Հայաստանի Հանրապետության կառավարության աշխատակազմին:

12. Հիմնադրի լիազորություններն իրականացնող պետական մարմինը կարող է համաձայնություն տալ ներդրումների ներգրավման նպատակով կազմակերպության գույքը գրավադրելու (գրավադրելու թույլտվություն տալու) վերաբերյալ, եթե գույքի գրավադրման վերաբերյալ առաջարկը բավարարում է սույն կարգի 6-րդ կետով սահմանված պահանջներին: 
13. Գույքը գրավադրվելու վերաբերյալ սույն կարգի 12-րդ կետում նշված  համաձայնությունը ստանալուց հետո կազմակերպության գործադիր մարմինը՝ կազմակերպության խորհրդի առաջարկությամբ, բաժնետերերի ընդհանուր ժողովի որոշմամբ հայտ է ներկայացնում Վարչություն, որը պետք է ներառի՝

1)  կազմակերպության բաժնետերերի ընդհանուր ժողովի որոշումը,

2) սույն կարգի 4-րդ կետի պահանջներին համապատասխան հաստատված ծրագիրը,

3) սույն կարգի 6-րդ կետով սահմանված պահանջները բավարարելու մասին փաստաթղթերը,

4) կազմակերպության գույքի գրավադրման վերաբերյալ գրավառուի հետ համաձայնեցված գույքի պայմանագրի նախագիծը:

14. Վարչությունը սույն կարգի 13-րդ կետում նշված հայտը ստանալուց հետո 15 աշխատանքային օրվա ընթացքում սույն կարգի 6-րդ կետի 5) ենթակետով սահմանված՝ կազմակերպության ներկայացրած ծրագրի իրատեսական լինելու և հնարավոր ռիսկերի մասին եզրակացությունը ստանալու նպատակով դիմում է Հայաստանի Հանրապետության ֆինանսների և Հայաստանի Հանրապետության էկոնոմիկայի նախարարություններ: 

15. Վարչությունը սույն կարգի 14-րդ կետում նշված եզրակացությունը ստանալուց հետո 5 աշխատանքային օրվա ընթացքում որոշում է կայացնում սույն կարգի 13-րդ կետին համապատասխան ներկայացված հայտը ընդունելու կամ մերժելու մասին և 3 աշխատանքային օրվա ընթացքում այդ մասին տեղեկացնում է կազմակերպության հիմնադրի լիազորություններն իրականացնող պետական մարմնին: Ընդ որում, ներկայացված հայտը մերժվում է, եթե՝ 

1)  ներկայացված փաստաթղթերը չեն համապատասխանում սույն կարգի 6-րդ կետով սահմանված պահանջներին,

2) կազմակերպության ծրագրի մասին բացասական եզրակացություն են տվել սույն կարգի 6-րդ կետի 5)-րդ ենթակետում նշված պետական մարմիններից երկուսը,

3) առկա է սույն կարգի 7-րդ կետով սահմանված սահմանափակումը:

16. Վարչությունը՝ սույն կարգի 13-րդ կետում նշված հայտը ստանալուց հետո, եթե այն բավարարում է սույն կարգի 13-րդ կետով նախատեսված պայմաններին, նախապատրաստում է ներդրումների ներգրավման նպատակով կազմակերպության գույքը գրավադրելու (կամ գրավադրելու թույլտվություն տալու) մասին Հայաստանի Հանրապետության կառավարության որոշման նախագիծ և այն ներկայացնում է Հայաստանի Հանրապետության կառավարության քննարկմանը:

17. Սույն կարգի 16-րդ կետում նշված որոշման նախագիծը պետք է ներառի առնվազն հետևյալ տեղեկությունները՝

1)  կազմակերպության անվանումը, հասցեն (գտնվելու վայրը), հիմնադրի լիազորություններն իրականացնող պետական մարմինը,

2)  գրավադրվող գույքի շուկայական արժեքը,

3) գույքի գրավի դիմաց նախատեսվող ներդրումների ծավալը և դրանց իրականացման ժամկետները: 

18. Ընդ որում, որոշման նախագծի հետ միասին Հայաստանի Հանրապետության կառավարության աշխատակազմ է ներկայացվում նաև սույն կարգի 4-րդ կետի պահանջներին համապատասխան կազմված ծրագիրը և սույն կարգի 6-րդ կետով սահմանված փաստաթղթերը:

19. Ներդրումների ներգրավման նպատակով կազմակերպության գույքը գրավադրելու (գրավադրելու թույլտվություն տալու) մասին Հայաստանի Հանրապետության կառավարության որոշումն ընդունվելուց հետո 10 աշխատանքային օրվա ընթացքում կազմակերպության գործադիր մարմնի ղեկավարը համապատասխան գրավառուի հետ կնքում է գույքի գրավադրման պայմանագիր:

20. Կազմակերպության գույքի գրավադրման պայմանագիրը ստորագրվելուց հետո կազմակերպության հիմնադրի լիազորություններն իրականացնող պետական մարմինը, <<Բաժնետիրական ընկերությունների մասին>> Հայաստանի Հանրապետության օրենքով սահմանված կարգով, իրականացնում է ընթացիկ և վերջնական արդյունքների մոնիտորինգ՝ ծրագրի իրականացման ընթացքը վերահսկելու նպատակով: Ընդ որում, հիմնադրի լիազորություններն իրականացնող պետական մարմինը կարող է մոնիտորինգն իրականացնելու նպատակով կազմակերպությունից պահանջել ծրագրին առնչվող ցանկացած փաստաթղթեր և նյութեր:

21. Սույն կարգի 8-րդ, 9-րդ և 19-րդ կետերին համապատասխան կնքված գույքի գրավադրման պայմանագրի մեկ օրինակը պետք է տրամադրվի Վարչությանը՝ ներդրումների ներգրավման նպատակով գրավադրված գույքի հաշվառման գրանցամատյանի վարման համար: 

22. Վարչությունը՝ յուրաքանչյուր կիսամյակին հաջորդող 20-րդ օրը Հայաստանի Հանրապետության կառավարության աշխատակազմ է ներկայացնում տեղեկատվություն ներդրումների ներգրավման նպատակով կազմակերպությունների գրավադրված գույքի հաշվառման գրանցամատյանի վարման արդյունքների վերաբերյալ:

23. Եթե կազմակերպության գրավադրված գույքի գնահատված արժեքը, որի վերաբերյալ առկա է գրավի պայմանագիր, կազմում է կազմակերպության ակտիվների արժեքի մինչև 25 տոկոսը, ապա կազմակերպությունը կարող է սույն կարգի 8-րդ կետով սահմանված ընթացակարգով նախաձեռնել ներդրումների ներգրավման նպատակով գույքի գրավադրման նոր գործընթաց, որի արդյունքում կազմակերպության գրավադրված գույքի գնահատված արժեքների հանրագումարը չի գերազանցի կազմակերպության ակտիվների արժեքի 25 տոկոսը: Ընդ որում, գույքի գրավադրման նշված գործընթացը կազմակերպությունում կարող է իրականացվել մեկ անգամ: 

24. Եթե կազմակերպության գրավադրված գույքի գնահատված արժեքը, որի վերաբերյալ առկա է գրավի պայմանագիր, կազմում է կազմակերպության ակտիվների արժեքի 25 տոկոսից ավելին, սակայն չի գերազանցում կազմակերպության ակտիվների արժեքի 50 տոկոսը, ապա կազմակերպությունը կարող է սույն կարգի 9-րդ կետով սահմանված ընթացակարգով նախաձեռնել ներդրումների ներգրավման նպատակով գույքի գրավադրման նոր գործընթաց, որի արդյունքում կազմակերպության գրավադրված գույքի գնահատված արժեքների հանրագումարը չի գերազանցի կազմակերպության ակտիվների արժեքի 50 տոկոսը: Ընդ որում, գույքի գրավադրման նշված գործընթացը կազմակերպությունում կարող է իրականացվել մեկ անգամ: 

25. Եթե կազմակերպության գրավադրված գույքի գնահատված արժեքը, որի վերաբերյալ առկա է գրավի պայմանագիր, կազմում է կազմակերպության ակտիվների արժեքի 50 տոկոսից ավելին, ապա կազմակերպությունը կարող է սույն կարգի 11-րդ կետով սահմանված ընթացակարգով նախաձեռնել ներդրումների ներգրավման նպատակով գույքի գրավադրման նոր գործընթաց, որի արդյունքում կազմակերպության գրավադրված գույքի գնահատված արժեքների հանրագումարը չի գերազանցի կազմակերպության ակտիվների արժեքի 100 տոկոսը: Ընդ որում, գույքի գրավադրման նշված գործընթացը կազմակերպությունում կարող է իրականացվել մեկ անգամ: 

ՀԻՄՆԱՎՈՐՈՒՄ

<<ՆԵՐԴՐՈՒՄՆԵՐԻ ՆԵՐԳՐԱՎՄԱՆ ՆՊԱՏԱԿՈՎ ԳՈՒՅՔԻ ԳՐԱՎԱԴՐՄԱՆ 

ԿԱՐԳԸ ՍԱՀՄԱՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ  

1. Իրավական ակտի անհրաժեշտությունը 

<<Ներդրումների ներգրավման նպատակով գույքի գրավադրման կարգը սահմանելու մասին>> Հայաստանի Հանրապետության կառավարության որոշման նախագծի ընդունումը պայմանավորված է հարաբերությունների կարգավորված չլինելով, գործարար և ներդրումային միջավայրի բարելավման, ինչպես նաև պետական, պետական մասնակցությամբ առևտրային կազմակերպություններում ներդրումային ծրագրերի իրականացմանն աջակցելու անհրաժեշտությամբ, ավելին կարգի կիրառման արդյունքում կարելի է կանխել կազմակերպությունների լուծարումը՝ հնարավորություն տալով  վերջիններիս հիմնական միջոցները ներառելով տնտեսական շրջանառության մեջ ակտիվացնել կազմակերպության գործունեության արդյունավետությունը:

2. Ընթացիկ իրավիճակը և խնդիրները

Ամբողջությամբ պետական բաժնեմասով, ինչպես նաև պետական մասնակցությամբ առևտրային կազմակերպություններում ներդրումային ծրագրերի իրականացումը հաճախակի կապված է զգալի ֆինանսական միջոցների ներգրավման անհրաժեշտության հետ: Պետությունը, որպես սեփականատեր՝ ունենալով գրավադրման իրավունք, սույն նախագծով նախատեսում է գույքի գրավադրման պայմաններ` հնարավորություն տալով կազմակերպությանը՝ ներկայացված ծրագրերի իրագործման և արդյունավետ գործունեության նպատակով ներգրավել անհրաժեշտ ֆինանսական միջոցներ, միևնույն ժամանակ  նախատեսելով դրույթներ  գույքի հետագա կորստի ռիսկը նվազեցնելու վերաբերյալ: 

3. Առկա խնդիրների առաջարկվող լուծումները

Պետական, պետական մասնակցությամբ առևտրային կազմակերպություններում ներդրումային ծրագրերի իրականացման համար անհրաժեշտ ֆինանսական միջոցների ներգրավման  արդյունքում ծրագրերի իրագործման և կազմակերպությունների արդյունավետ գործունեությանը կանոնակարգում: 
4. Տվյալ բնագավառում իրականացվող քաղաքականությունը

ՀՀ կառավարության 2013 թվականի հուլիսի 18-ի <<Հայաստանի Հանրապետության կառավարության 2013 թվականի գործունեության միջոցառումների ծրագիրը և գերակա խնդիրները հաստատելու մասին>> N 800-Ն որոշման հավելվածի N 1-ի 113–րդ կետի կատարումն ապահովելու նպատակով նախապատրաստվել է <<Ներդրումների ներգրավման նպատակով գույքի գրավադրման կարգը սահմանելու մասին>> ՀՀ կառավարության որոշման նախագիծը, որով առաջարկվում են պետական, պետական մասնակցությամբ առևտրային կազմակերպություններում ներդրումային ծրագրերի իրականացնելու նպատակով գույքի գրավադրման պայմաններն ու կարգը: 

5. Կարգավորման նպատակը և բնույթը

Կյանքի կոչել Կազմակերպությունների ծրագրերը, բարձրացնել կազմակերպությունների գործունեության արդյունավետությունը:

6. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 

7. Իրավական ակտի կիրարկման դեպքում ակնկալվող արդյունքը

Պետական, պետական մասնակցությամբ առևտրային կազմակերպություններում ներդրումային ծրագրերի իրականացման ապահովումը: 

ՏԵՂԵԿԱՆՔ

<<ՆԵՐԴՐՈՒՄՆԵՐԻ ՆԵՐԳՐԱՎՄԱՆ ՆՊԱՏԱԿՈՎ ԳՈՒՅՔԻ ԳՐԱՎԱԴՐՄԱՆ 

ԿԱՐԳԸ ՍԱՀՄԱՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ


1. Այլ իրավական ակտերում փոփոխությունների և/կամ լրացումների անհրաժեշտությունը

Չի առաջացնում:

2. Միջազգային պայմանագրերով ստանձնած պարտավորությունների հետ 

համապատասխանությունը

Համապատասխանում է:

3. Այլ տեղեկություններ (եթե այդպիսիք առկա են): 

Չկան:  


ՀԻՄՆԱՎՈՐՈՒՄ

<<ՆԵՐԴՐՈՒՄՆԵՐԻ ՆԵՐԳՐԱՎՄԱՆ ՆՊԱՏԱԿՈՎ ԳՈՒՅՔԻ ԳՐԱՎԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ 
ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

<<Ներդրումների ներգրավման նպատակով գույքի գրավադրման կարգը սահմանելու մասին>> Հայաստանի Հանրապետության կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
ՀԻՄՆԱՎՈՐՈՒՄ

<<ՆԵՐԴՐՈՒՄՆԵՐԻ ՆԵՐԳՐԱՎՄԱՆ ՆՊԱՏԱԿՈՎ ԳՈՒՅՔԻ ԳՐԱՎԱԴՐՄԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

<<Ներդրումների ներգրավման նպատակով գույքի գրավադրման կարգը սահմանելու մասին>> Հայաստանի Հանրապետության կառավարության որոշման նախագծի ստեղծմանն ու քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել: 

ԻՐԱՎԱԿԱՆ-ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ

«Ներդրումների ներգրավման նպատակով գույքի գրավադրման կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ

«Ներդրումների ներգրավման նպատակով գույքի գրավադրման կարգը սահմանելու մասին» ՀՀ կառավարության որոշման նախագծի վերաբերյալ իրավաբանական վարչությունը դիտողություններ և առաջարկություններ չունի:

Իրավաբանական վարչության պետ՝




 Ա. Սարգսյան
Ա Մ Փ Ո Փ Ա Թ Ե Ր Թ

	1. ՀՀ առողջապահության նախարարություն,

№ ԴԴ/06.1/9430-13,

23.08.2013թ.
	1. Նախագծի 1-ին կետով հաստատված ներդրումների ներգրավման նպատակով գույքի գրավադրման կարգի (այսուհետ` Կարգ) բովանդակությունից բխում է, որ վերջինս կարգավորում է գույքի գրավադրմամբ ֆինանսական միջոցների ներգրավման հետ կապված հարաբերությունները` հետագայում այդ ֆինանսական միջոցներով ներդրում կատարելու (ներդրումային ծրագիր իրականացնելու) նպատակով: Ուստի, ելնելով «Իրավական ակտերի մասին» ՀՀ օրենքի 36-րդ հոդվածի 4-րդ կետի պահանջներից, առաջարկվում է Կարգի տեքստում «ներդրումների ներգրավման» բառերը փոխարինել «ֆինանսական միջոցների ներգրավման» բառերով, երկիմաստությունը բացառելու նպատակով:

 
	1.Պարզաբանում:


	1. «Ներդրումների ներգրավում» բառերը չեն փոխարինվել «ֆինանսական միջոցների ներգրավում» բառերով, ելնելով հետևյալ նկատառումներից՝ 

1.1. ՀՀ կառավարության 2013 թվականի հուլիսի 18-ի «Հայաստանի Հանրապետության կառավարության 2013 թվականի գործունեության միջոցառումների ծրագիրը և գերակա խնդիրները հաստատելու մասին» N 800-Ն որոշման հավելվածի N 1-ի 113–րդ կետով նախատեսված է մշակել «Ներդրումների ներգրավման նպատակով գույքի գրավադրման կարգը սահմանելու մասին» ՀՀ կառավարության որոշման նախագիծը: Ուստի նախագծի անվանումը պետք է համընկնի N 800-Ն որոշման մեջ նշվածի հետ: 

1.2. Ներդրումներն ավելի լայն իմաստ ունեն, որը ներառում է առաջին հերթին ֆինանսական միջոցների ներգրավումը: Սակայն անընդունելի է «ներդրումների ներգրավում» և «ֆինանսական միջոցների ներգրավում» հասկացությունների նույնացումը, քանի որ որոշման մեջ օգտագործվում է «ներդրումային ծրագիր» հասկացությունը, որը բացի ֆինանսական միջոցների ներգրավումից նախատեսում է նաև այլ միջոցառումների իրականացում:

	
	2. Կարգի 12-րդ կետի 3)-րդ ենթակետով սահմանվում է, որ հիմնադրի լիազորություններն իրականացնող պետական մարմինը Վարչությանը ներկայացվող հայտում պետք է ներառի «սույն կարգի 4-րդ կետով սահմանված դեպքերի բացակայության մասին տեղեկանքները»: Նշված 4-րդ կետով սահմանված դեպքերից է կազմակերպության ծրագրի մասին կարգի 3-րդ կետի 4)-րդ ենթակետում նշված պետական մարմիններից որևէ մեկի կողմից բացասական եզրակացություն տալը: Մինչդեռ Կարգի 13-րդ կետով սահմանվում է, որ Վարչությունը հայտը ստանալուց հետո 10 աշխատանքային օրվա ընթացքում կազմակերպության ներկայացրած ծրագրի իրատեսական լինելու և հնարավոր ռիսկերի մասին եզրակացությունները ստանալու նպատակով դիմում է Հայաստանի Հանրապետության ֆինանսների և Հայաստանի Հանրապետության էկոնոմիկայի նախարարություններ: Այսինքն, պետական մարմինների եզրակացությունները ստացվում են հայտը ներկայացնելուց հետո, ինչը նշանակում է որ վերջինս չի կառող պարունակել որևէ տեղեկատվություն այդ եզրակացությունների (այդ թվում` դրական կամ բացասական լինելու) վերաբերյալ:
	2. Ընդունվել է:
	2. Նախագիծը խմբագրվել է: 
Կարգի 12-րդ կետի 3)-րդ ենթակետը հանվել է: 

Խմբագրվել է նաև նախկին 13-րդ կետը (նախագծի ներկայիս խմբագրության մեջ՝ 16-րդ կետը), ըստ որի չի նախատեսվում պետական մարմիններից եզրակացությունների ստացում, այլ  պետք է նախապատրաստվի ներդրումների ներգրավման նպատակով կազմակերպության գույքը գրավադրելու (կամ գրավադրելու թույլտվություն տալու) մասին ՀՀ կառավարության որոշման նախագիծ: 

	
	3. Կարգի 12-րդ կետի 4)-րդ ենթակետը խմբագրման կարիք ունի, մասնավորապես «պայմանավորվածություն բանկի կողմից» բառակապակցությունը, բացի դրանից անհրաժեշտ է հստակեցնել  «այլ տեղեկատվություն» հասկացությունը:
	3. Ընդունվել է:
	Նախագծի տվյալ կետը լրամշակվել է: Նախագծից բացառվել է «պայմանավորվածություն բանկի կողմից» արտահայտությունը, և  նախագծի 13-րդ կետի 4-րդ ենթակետը խմբագրվել է.

<<4) կազմակերպության գույքի գրավադրման վերաբերյալ առևտրային բանկի հետ համաձայնեցված գույքի պայմանագրի նախագիծը:>>: 

	2. ՀՀ տրանսպորտի և կապի նախարարություն,

01/16.1/10270-13 28.08.2013թ.
	Որոշման նախագծով  հաստատված կարգի՝

1. 2-րդ կետի 2-րդ պարբերությունում և ամբողջ տեքստում <հիմնադրի լիազորություններ իրականացնող պետական մարմին>  բառերը անհրաժեշտ է  փոխարինել  <բաժնետերերի ընդհանուր ժողով> բառերով` համապատասխան հոլովաձևերով, նկատի ունենալով, որ <Բաժնետիարան ընկերությունների մասին> ՀՀ օրենքի 12-րդ հոդվածի համաձայն ընկերության  բաժնետերերի հիմնադիր ժողովը գումարվում է բաժնետոմսերի տեղաբաշխումը և բաժնետոմսերի դիմաց բաժնետերերի կողմից վճարումները կատարելուց հետո` երեք ամսվա ընթացքում: Հետագայում  ընկերության կառավարումը իրականացնում է նրա  բարձրագույն մարմինը՝ բաժնետերերի ընդհանուր ժողովը: Նույն պարբերությունում <իսկ 25 տոկոսից ավելի  լինելու դեպքում` խորհրդի որոշմամբ՝ հաստատած ՀՀ կառավարության կողմից> բառերը անհրաժեշտ է փոխարինել <իսկ 25 տոկոսից ավելի լինելու դեպքում՝ կազմակերպության  գործադիր մարմնի ղեկավարի կողմից՝ ընդհանուր ժողովի  համաձայնությամբ> բառերով`  նշված դրույթը համապատասխանեցնելով Կարգի 10-րդ, 11-րդ կետերի պահանջներին:

2. 5-րդ կետը պարզաբանման կարիք ունի:

3. 10-րդ կետում, շարունակելուվ կարգի 6-րդ և 8-րդ կետերի տրամաբանությունը, <ընդհանուր ժողովին> բառերից հետո անհրաժեշտ է լրացնել <ներկայացնելով սույն կարգի 2-րդ կետի պահանջներին համապատասխան կազմված ծրագիրը, ինչպես նաև սույն կարգի 3-րդ կետի պահանջները բավարարելու մասին փաստաթղթերը> բառերը: 
4. 12-րդ կետի 2-րդ ենթակետում <կազմված> բառը անհրաժեշտ է փոխարինել <հաստատված> բառով, իսկ 3-րդ ենթակետում անհրաժեշտ է  սահմանել, թե ով  է իրավասու տրամադրել նման տեղեկանք:

5. 13-րդ կետի համաձայն վարչությունը դիմում է ՀՀ ֆինանսների և էկոնոմիկայի նախարարություններ կազմակերպության կողմից ներկայացրած ծրագրի իրատեսական լինելու և հնարավոր ռիսկերի մասին եզրակացություններ ստանալու նպատակով, այնինչ կարգի 6-րդ, 8-րդ կետերի համաձայն կազմակերպության գործադիր մարմինը գույքի գրավադրման թույլտվություն ստանալու համար արդեն իսկ ներկայացնում է  կարգի 3-րդ կետի  պահանջները բավարարելու մասին փաստաթղթեր, այդ թվում  ՀՀ ֆինանսների, էկոնոմիկային նախարարության  և ՀՀ կառավարությանն առընթեր պետական գույքի կառավարման վարչության  դրական եզրակացությունները: Նման  պայմաններում անհրաժեշտ է  հստակեցնել, թե ով (կազմակերպությունը, թե վարչությունը) պետք է դիմի նշված մարմիններին՝  եզրակացություն ստանալու համար:

6. 15–րդ կետը <10 աշխատանքային օրվա ընթացքում> բառերից հետո շարադրել հետևյալ խմբագրությամբ <մշակում է ներդրումների ներգրավման նպատակով կազմակերպության գույքը գրավադրելու (գրավադրելու թույլտվություն տալու) մասին որոշման նախագիծ և ներկայացնում Հայաստանի Հանրապետության վարչապետի քննարկմանը>, նկատի ունենալով,որ համաձայն Կարգի 17-րդ կետի ՀՀ վարչապետի համաձայնությունը պետք  է  ձևակերպվի որոշման տեսքով:

7. 16-րդ կետում <Հայաստանի Հանրապետության կառավարություն> բառերը փոխարինել <Հայաստանի Հանրապետության կառավարության քննարկմանը ՀՀ վարչապետի միջոցով>  բառերով, հիմք ընդունելով ՀՀ նախագահի 2007թ. հուլիսի 18-ի
թիվ ՆՀ-174-Ն հրամանագրով հաստատված կարգի  30-րդ կետի պահանջներով:

Միաժամանակ, նախագծով անհրաժեշտ է նախատեսել, թե որ մարմինը և ինչ միջոցներ պետք է ձեռնարկվի, եթե  մոնիտորինգի արդյունքում պարզվի, որ վարկի գումարները ծախսվում են ոչ նպատակային, խախտվել  է վարկի մարման ժամնանակացույցը կամ ի հայտ են եկել այլ բացասական հետևանքներ:
	1.Ընդունվել:

2.Պարզաբանում

3.Ընդունվել է:

4. Ընդունվել է:

5. Ընդունվել է:

6. Ընդունվել է:

7. Չի ընդունվել:

Ընդունվել է:


	1.Նախագիծը խմբագրվել է: 
2. Կարգի 5-րդ կետը խմբագրվել է, ավելի հստակ նշված է գործընթացի իրականացման ընթացքը:

3.Նախագիծը խմբագրվել է:

4.Նախագիծը խմբագրվել:

5.Նախագիծը խմբագրվել է:

6.  Նախագիծը խմբագրվել է:

7. Նախագծում անհրաժեշտ չի նշել  թե նախագիծը ում կողմից է ներկայացվում ՀՀ կառավարության քննարկմանը:

Նախագիծը լրացվել է համապատասխան դրույթով:

	3. ՀՀ էկոնոմիկայի նախարարություն 

N 01/4967-13,  

28.08.2013թ.


	Նախագծի վերաբերյալ հայտնում ենք, որ լրացուցիչ քննարկումներից հետո ՀՀ էկոնոմիկայի նախարարության դիրքորոշումը նախագծի վերաբերյալ փոխվել է: Սույն նախագծի ընդունումը նպատակահարմար չենք համարում, քանի որ պետական մասնակցությամբ կազմակերպություններն այլ բաժնետիրական ընկերությունների նման աշխատում են «Բաժնետիրական ընկերությունների մասին» ՀՀ օրենքի շրջանակներում: Որևէ կարգով նախատեսված սահմանափակումները կարող են վերաբերել միայն պետական մասնակցությամբ բաժնետիրական ընկերությունների բաժնետերերի ընդհանուր ժողովին և ընկերության խորհրդին, իսկ պետական գերատեսչություններին տվյալ հարցում կարգով իրավասություններ վերապահելը նպատակահարմար չենք համարում: Միաժամանակ հայտնում ենք, որ գույքի գրավադրման ընթացակարգը առնվազն չպետք է ավելի սահմանափակ լինի, քան գույքի օտարման ընթացակարգը:
	Պարզաբանում:
	1. «Ներդրումների ներգրավման նպատակով գույքի գրավադրման կարգը սահմանելու մասին» ՀՀ կառավարության որոշման նախագծի ընդունումը բխում է ՀՀ կառավարության 2013 թվականի հուլիսի 18-ի «Հայաստանի Հանրապետության կառավարության 2013 թվականի գործունեության միջոցառումների ծրագիրը և գերակա խնդիրները հաստատելու մասին» N 800-Ն որոշման հավելվածի N 1-ի 113–րդ կետի պահանջներից:

Ուստի, նախագծի ընդունման  նպատակահարմարության մասին հարցը վերապահված է ՀՀ կառավարությանը:

2. Բացի այդ, նախագծի 2-րդ և նախագծի հավելվածով առաջարկվող կարգի 1-ին կետերով նախատեսվում է, որ ներդրումների ներգրավման նպատակով գույքի գրավադրումը կիրառվում է 50 և ավելի տոկոս պետական մասնակցությամբ առևտրային կազմակերպությունների գույքի նկատմամբ, իսկ «Բաժնետիրական ընկերությունների մասին» ՀՀ օրենքի չի պարունակում որևէ կարգավորման տարբերակ: 

Այդ պատճառով, առաջարկվող կարգի 2-րդ կետով ամրագրված են ընկերություններում՝ խորհրդի և գործադիր մարմնի միջոցով հարաբերությունների կարգավորման տարբերակները:

	4. ՀՀ պաշտպանության նախարարություն,

№ ՊՆ/510-1470,

03.09.2013թ.
	Առաջարկություններ և դիտողություններ չունի:
	-
	-

	5. ՀՀ ֆինանսների նախարարություն, 

N 1/12.1-3/13244-13

09.09.2013թ.
	Նախագծի հավելվածով հաստատվելիք կարգի 2-րդ կետում անհրաժեշտ է պարզաբանել կազմակերպության ակտիվների արժեքում գրավադրվող գույքի գնահատված արժեքը մինչև 5 տոկոս կազմելու պարագայում ներդրումային ծրագրի հաստատման գործում բաժնետրերի ընդհանուր ժողովի համաձայնության հանգամանքը՝ 100 տոկոս պետական մասնակցությամբ առևտրային կազմակերպությունների մասով: Ընդհանուր առմամբ հիմնավորման կարիք ունի նաև ներդրումների հաստատման գործընթացի աստիճանակարգման՝ Նախագծով առաջարկվող տարբերակը՝ սահմանափակված ընդամենը 3 դեպքով (կազմակերպության ակտիվների արժեքում գրավադրվող գույքի գնահատված արժեքի մինչև 5 տոկոս, 5-ից մինչև 25 տոկոս և 25 տոկոսից ավելի): Այդ առումով պնդում ենք Նախագծի նախնական տարբերակի վերաբերյալ մեր այն դիրքորոշումը, որ այնուամենայնիվ անհրաժեշտ է ներդրումների հաստատման գործընթացի աստիճանակարգումն իրականացնել հետևյալ կերպ. մինչև 5%-ի դեպքում` հաստատում է գործադիր մարմնի ղեկավարը` խորհրդի (եթե առկա է) համաձայնությամբ, 5-ից 10%` հաստատում է գործադիր մարմնի ղեկավարը` լիազոր մարմնի ղեկավարի համաձայնությամբ, 10-ից 25%` գործադիր մարմնի ղեկավարի առաջարկով հաստատում է լիազոր մարմնի ղեկավարը` շահագրգիռ մարմինների (ՀՀ էկոնոմիկայի նախարարություն, ՀՀ ֆինանսների նախարարություն և այլն) համաձայնությամբ, 25%-ից ավելի` հաստատում է ՀՀ կառավարությունը` շահագրգիռ մարմինների համաձայնությամբ (մասնագիտական անկախ փորձաքննության դրական եզրակացության առկայության դեպքում): Գործադիր մարմնի օպերատիվ տնտեսական գործառույթների շրջանակը չսահմանափակելով հանդերձ՝ ըստ էության դա ճկուն կառուցակարգ է և ավելի գործուն հնարավորություն՝ իրապես հավասարակշռելու համապատասխան մարմինների մասնակցության և պատասխանատվության չափը:
	Ընդունվել է:
	Նախագիծը խմբագրվել է:

	6. ՀՀ ֆինանսների նախարարություն, 

№ 1/4.5-1/13930-13,

23.09.2013թ.
	Նախագծով հաստատվող կարգի 2-րդ կետում անհրաժեշտ է պարզաբանել կազմակերպության ակտիվների արժեքում գրավադրվող գույքի գնահատված արժեքը 5-ից մին​չև 25 տոկոս կազմելու պարագայում ներդրումային ծրագրի հաստատման գործում բաժնետե​րերի ընդհանուր ժողովի համաձայնության հանգամանքը: Ընդհանուր առմամբ հիմնա​վորման կարիք ունի ներդրումների հաստատման գործ​ընթացի աստիճանա​կարգ​ման Նախա​գծով առաջարկվող տարբերակը՝ սահմանափակ​ված ընդամենը 3 դեպքերով (կազմակերպության ակտիվների արժեքում գրավադրվող գույքի գնահատ​ված արժեքի մինչև 5 տոկոս, 5-ից մինչև 25 տոկոս և 25 տոկոսից ավելի): 

Այդ առումով պնդում ենք մեր 07.09.2013թ. թիվ 1/12.1-3/13244-13 գրությամբ ներկայացված դիրքորոշումը: Ըստ այդմ կարծում ենք, որ այնուամենայնիվ անհրաժեշտ է ներդրումների հաստատման գործըն​թացի աստիճանակարգումն իրակա​նացնել հետևյալ կերպ. մինչև 5%-ի դեպքում` հաս​տատում է գործադիր մարմնի ղեկա​վարը` խորհրդի (եթե առկա է) համաձայնությամբ, 5-ից 10%` հաստատում է գործադիր մարմնի ղեկավարը` լիազոր մարմնի ղեկավարի համաձայնությամբ, 10-ից 25%` գործա​դիր մարմնի ղեկավարի առաջարկով հաստատում է լիազոր մարմնի ղեկավարը` շահա​գրգիռ մարմինների (ՀՀ էկոնոմիկայի նախարարու​թյուն, ՀՀ ֆինանսների նախարարու​թյուն և այլն) համաձայնու​թյամբ, 25%-ից ավելի` հաս​տատում է Հայաստանի Հանրապետության կառավարությունը` շահագրգիռ մարմինների համաձայնությամբ (անկախ մասնագիտական փորձաքննու​թյան դրական եզրակացու​թյան առկայության դեպքում): Գործա​դիր մարմ​նի օպերատիվ տնտեսական գործառույթ​ների շրջանակը չսահմանափա​կելով հանդերձ՝ ըստ էության դա ճկուն կառուցակարգ է և ավելի գործուն հնարավորու​թյուն՝ իրապես հավասարակշռելու համապատասխան մար​մինների մասնակցության և պատասխանատվության չափը:
	Ընդունվել է:
	Նախագիծը խմբագրվել է:

	7. ՀՀ կենտրոնական բանկ, 

№ 15.1-08/000857-13,

18.09.2013թ.


	Նախագծով առաջարկվող իրավաբանական անձի գույքի գրավադրման համար անհրաժեշտ ներդրումային ծրագրի վերաբերյալ պետական որոշ մարմինների դրական եզրակացության առկայության և պետական մարմինների կամ պաշտոնատար անձանց կողմից գրավադրման թույլտվության պահանջներն ու գործընթացները հակասում են ՀՀ քաղաքացիական օրենսգրքի 3-րդ հոդվածի 2-րդ կետին և «Բաժնետիրական ընկերությունների մասին» և այլ կազմակերպաիրավական տեսակի ընկերությունների գործունեությունը կարգավորող ՀՀ օրենքների՝ խոշոր և այլ գործարքները կանոնակարգող դրույթներին: Բացի այդ, ՀՀ կառավարության՝ իրավաբանական անձանց գույքի գրավադրման հարցերի  կարգավորման վերաբերյալ որոշման ընդունում նախատեսված չէ ՀՀ օրենսդրությամբ: Ուստի կարծում ենք, որ ՀՀ կառավարությունը նշված բովանդակությամբ նորմատիվ իրավական ակտ ընդունելու իրավասություն չունի:   

Բացի վերը նշվածից Նախագծով հաստատվող կարգի վերաբերյալ հայտնում ենք հետևյալը՝
1. Կարգի 5-րդ կետն անհասկանալի է Կարգով նախատեսված գործընթացների ու փուլերի առկայության պարագայում:

2. 12-րդ կետի 4-րդ ենթակետում կարծում ենք խմբագրման կարիք ունեն «գրավի տոկոսադրույթ», «նախնական գրավոր պայմանավորվածություն բանկի հետ» արտահայտությունները: 

3. 18-րդ կետն առաջարկում ենք խմբագրել այնպես, որն այն կընդգրկի նաև մասնագիտացված անձանց կողմից գույքի գնահատման դեպքերը:

4. Անհասկանալի է Կարգի 19-րդ կետում միայն ՀՀ տարածքում գործող առևտրային բանկերում և վարկային կազմակերպությունների մոտ այդպիսի իրավաբանական անձանց գույքի գրավադրման սահմանափակումը: 
	Չի ընդունվել:

1.Չի ընդունվել:

2.Ընդունվել է:

3.Չի ընդունվել:

4.Ընդունվել է:
	Քանի որ իրավաբանական անձանց գույքի գրավադրման հարցերի  կարգավորման դաշտը դեռևս կանոնակարգված չէ, ինչպես նաև «Ներդրումների ներգրավման նպատակով գույքի գրավադրման կարգը սահմանելու մասին» ՀՀ կառավարության որոշման նախագծի ընդունումը բխում է ՀՀ կառավարության 2013 թվականի հուլիսի 18-ի «Հայաստանի Հանրապետության կառավարության 2013 թվականի գործունեության միջոցառումների ծրագիրը և գերակա խնդիրները հաստատելու մասին» N 800-Ն որոշման հավելվածի N 1-ի 113–րդ կետի կատարումն ապահովելուն և չի հակասում նշված ՀՀ օրենսդրական դաշտի դրույթներին:

1. Կարգի 5-րդ կետով  հստակ շարադրված է Կարգով նախատեսված գործընթացի բովանդակությունը:

2. Նախագիծը խմբագրվել է:

3.Քանի որ գույքի գնահատումն իրականացվում է մասնագիտացված անձանց կողմից:

4. Նախագիծը խմբագրվել է:



	«Իրավական ակտերի մասին» ՀՀ օրենքին համապատասխան նախագծի կարգավորման ազդեցության

գնահատման արդյունքների մասին

	1. ՀՀ առողջապահության

նախարարություն, 

№ ԴԴ/06.1/10282-13,

17.09.2013թ.
	Ներկայացվել է առողջապահության բնագավառում կարգավորման ազդեցության գնահատման եզրակացությունը, ըստ որի նախագծի ընդունումն առողջապահության ոլորտում բացասական ազդեցություն չի ունենա: 
	-


	-



	2. ՀՀ աշխատանքի և սոցիալական հարցերի նախարարություն, 

№ ԱԱ/ԹԱ-2-4/7118-13,

19.09.2013թ.
	Ներկայացվել է սոցիալական ոլորտում կարգավորման ազդեցության գնահատման եզրակացությունը, ըստ որի նախագիծը՝

ա) ռազմավարական կարգավորման  ազդեցության տեսանկյունից ունի չեզոք ազդեցություն.

բ) շահառուների վրա կարգավորման ազդեցության տեսանկյունից` չեզոք ազդեցություն:
	-


	-



	3. ՀՀ ֆինանսների նախարարություն, 

№ 1/4.5-1/13930-13,

23.09.2013թ.
	Ներկայացվել է նախագծի կարգավորման ազդեցության գնահատման եզրակացությունը, ըստ որի նախագիծը ՀՀ պետական բյուջեի եկամուտների փոփոխության չի հանգեցնի, իսկ ծախսերի մասով կարող է ունենալ չեզոք ազդեցություն:
	-


	-



	4. ՀՀ էկոնոմիկայի նախարարություն, 

№ 01/09.2/5706-13,

28.09.2013թ.
	Ներկայացվել է նախագծի կարգավորման ազդեցության գնահատման եզրակացությունը, ըստ որի նախագիծը մրցակցության միջավայրի վրա, ինչպես նաև տնտեսական՝ այդ թվում՝ փոքր և միջին ձեռնակատիրության մասով բացասական ազդեցություն չի ունենա:
	-


	-



	5. ՀՀ բնապահպանության նախարարություն, 

№ 1/01.2/11613-13,

25.09.2013թ.
	Ներկայացվել է նախագծի կարգավորման ազդեցության գնահատման եզրակացությունը, ըստ որի՝

1. «Ներդրումների ներգրավման նպատակով գույքի գրավադրման կարգը սահմանելու մասին» Հայաստանի Հանրապետության կառավարության որոշման նախագծի (այսուհետ` որոշում) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Որոշման նախագծի չընդունման դեպքում շրջակա միջավայրի oբյեկտների  վրա բացասական հետևանքներ չի առաջանա:

3. Որոշման նախագիծը բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

 Որոշման կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է:
	-


	-



	6. ՀՀ արդարադատության նախարարություն, 

№01/6119-13,

17.10.2013թ.
	1. Նախագիծը համապատասխանում է Հայաստանի Հանրապետության Սահմանադրությանը:
	-
	-



	
	2. Նախագիծը չի համապատասխանում ավելի բարձր իրավաբանական ուժ ունեցող իրավական այլ ակտերի դրույթներին: Այսպես` նախագծի 15-րդ կետի 1-ին ենթակետում «անունը /անվանումը/» բառերն անհրաժեշտ է փոխարինել «անվանումը» բառով` նկատի ունենալով ՀՀ քաղաքացիական օրենսգրքի 58-րդ հոդվածի պահանջները:
	2.Ընդունվել է:
	2.Նախագիծը խմբագրվել է:

	
	3. Նախագծում իրավական այլ ակտերի նորմերի անհարկի կրկնություններ առկա չեն:
	-
	-



	
	4.Նախագծում անհրաժեշտ բոլոր հարցերը կարգավորված են:

	-


	-



	
	5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	-
	-



	
	6. Օրենսդրական տեխնիկայի կանոնները մասամբ պահպանված չեն,: Այսպես՝ 

1/ նախագծի վերնագիրն անհրաժեշտ է համապատասխանեցնել ՀՀ կառավարության 2013 թվականի հուլիսի 18-ի թիվ 800-Ն որոշմամբ հաստատված 1-ին հավելվածի 113-րդ կետի պահանջներին: Մասնավորապես` նախագծի վերնագիրն անհրաժեշտ է շարադրել հետևյալ խմբագրությամբ. «Ներդրումների ներգրավման նպատակով պետական գույքի գրավադրման պայմանները և կարգը սահմանելու մասին»:

2/ Նախագծի 14-րդ կետում «որոշման» բառից հետո անհրաժեշտ է լրացնել «ՀՀ կառավարության» բառերը:
	Պարզաբանում
	1.Նախագծի վերնագրում և տեքստում «պետական գույք» բառերը և դրա հոլովաձևերը փոխարինվել են «գույք» բառով և դրա համապատասխան հոլովաձևերով, քանի որ Նախագծի 2-րդ և նախագծի հավելվածով հաստատվելիք կարգի (այսուհետ` Կարգ) 1-ին կետերով նախատեսվում է, որ ներդրումների ներգրավման նպատակով գույքի գրավադրումը կիրառվում է 50 և ավելի տոկոս պետական մասնակցությամբ առևտրային կազմակերպությունների գույքի (ներառյալ բաժնետոմսերի) նկատմամբ, իսկ դա նշանակում է, որ այդ գույքը ոչ թե պետության, այլ պետական մասնակցությամբ առևտրային կազմակերպության սեփականությունն է, և այն չի կարող համարվել պետական գույք (հիմք` Հայաստանի Հանրապետության քաղաքացիական օրենսգրքի 50-րդ հոդվածը):

2. Նախագիծը խմբագրվել է «որոշման» բառից առաջ ավելացվել է «ՀՀ կառավարության» բառերը

	
	7. Նախագծում առկա են հստակեցման, խմբագրման և պարզաբանման կարիք ունեցող դրույթներ: Այսպես` 

1/ նախագծի 15-րդ կետի 1-ին ենթակետում անհրաժեշտ է հստակեցնել, թե խոսքը որ նույնականացման տվյալների մասին է: 

2/ Նախագծի 17-րդ կետում անհրաժեշտ է հղում կատարել այն իրավական ակտին, որով հիմնադրի լիազորություններն իրականացնող պետական մարմինը մոնիտորինգ իրականացնելու իրավունք ունի: Հիշյալ առաջարկությունը բխում է ՀՀ Սահմանադրության 83.5-րդ հոդվածի 3-րդ կետի պահանջներից:

3/ Նախագծի 18-րդ կետում անհրաժեշտ է նշել, թե ինչ իրավական ակտով է հաստատվելու հաշվետվության ձևը:

4/ Նախագծի 20-րդ կետում անհրաժեշտ է հստակ նշել, թե կոնկրետ որ թերությունների և բացթողումների դեպքում կարող է պետական մարմինը միջնորդել գույքի գրավի պայմանագիրը լուծելու համար, քանի որ ըստ հիշյալ կետի խմբագրության ստացվում է, որ ցանկացած թերությանների և բացթողումների դեպքում պետական մարմինը կարող է միջնորդել գույքի գրավի պայմանագիրը լուծելու մասին:
	1.Ընդունվել է:

2.Ընդունվել է:

3.Ընդունվել է:

4. Ընդունվել է:


	1.Նախագիծը խմբագրվել է:

2.Նախագծի նախկին 17-րդ կետը խմբագրվել է (նախագծի ներկայիս խմբագրության մեջ՝ 19-րդ կետ):

3.Նախագիծը խմբագրվել է,18-րդ կետը հանվել է:

4. Նախագիծը խմբագրվել է, 20-րդ կետը հանվել է:



	
	8. Նախագիծն անհրաժեշտ է համապատասխանեցնել սույն եզրակացության 2-րդ, 6-րդ և 7-րդ կետերին:
	Ընդունվել է:
	Նախագիծը խմբագրվել է:

	
	«Ներդրումների ներգրավման նպատակով գույքի գրավադրման կարգը սահմանելու մասին» Հայաստանի Հանրապետության կառավարության որոշման նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված Կարգի 9-րդ կետով նախատեսված որևէ կոռուպցիոն գործոն չի պարունակում:
	-
	-

	ՀՀ վարչապետի 2013 թվականի նոյեմբերի 13-ի N 02/23.11/17309-13 հանձնարարականին համապատասխան ստացված առաջարկությունները հաշվի առնելու մասին 

	1. ՀՀ առողջապահության

նախարարություն, 

№ ԴԴ/06.1/12683-13,

15.11.2013թ.
	Նախագծի վերաբերյալ դիրքորոշումը ներկայացվել է 23.08.2013թ. № ԴԴ/06.1/9430-13 և 

17.09.2013թ. № ԴԴ/06.1/10282-13 գրություններով: 

Ըստ էության, նոր առաջարկություններ չունեն: 
	Պարզաբանում
	Համապատասխան պարզաբանումները ներկայացվել են ամփոփաթերթի նախորդ հատվածում՝ ՀՀ առողջապահության նախարարության մասում (ամփոփաթերթի կետ 1):    

	2. ՀՀ էկոնոմիկայի նախարարություն, 

№ 01/6988-13,

20.11.2013թ.
	Նախագծի վերաբերյալ դիրքորոշումը ներկայացվել է 28.08.2013թ. № 01/4967-13 գրությամբ: Դիրքորոշումը մնացել է անփոփոխ: 
	Պարզաբանում
	Համապատասխան պարզաբանումները ներկայացվել են ամփոփաթերթի նախորդ հատվածում՝ ՀՀ էկոնոմիկայի նախարարության մասում (ամփոփաթերթի կետ 3):    

	3. ՀՀ կենտրոնական բանկ, 

№ 15.1-07/001035-13

21.11.2013թ.
	Նախագծի վերաբերյալ դիտողություններ և առաջարկություններ չունեն: 
	-
	-

	Մշտապես գործող ֆինանսատնտեսական նախարարական կոմիտեի 2013 թվականի դեկտեմբերի 24-ի նիստի N 23.20/[181923]-14 արձանագրության 15-րդ կետի հանձնարարականի կատարման վերաբերյալ

	ՀՀ վարչապետի 2014 թվականի հունվարի 8-ի N 01/23.20/[181927]-14 հանձնարարականի  կատարման վերաբերյալ կապված  մշտապես գործող ֆինանսատնտեսական նախարարական կոմիտեի 2013 թվականի դեկտեմբերի 24-ի նիստի N 23.20/[181923]-14 արձանագրության 15-րդ կետի 1)-րդ ենթակետի հետ:
	<<Ներդրումների ներգրավման նպատակով գույքի գրավադրման կարգը սահմանելու մասին>> ՀՀ կառավարության որոշման նախագծի լրամշակված տարբերակը քննարկվել է  ՀՀ վարչապետի խորհրդական Գ. Մալխասյանի հետ և նրա կողմից արված առաջարկությունները ամբողջովին ընդունվել են: Մասնավորապես.

հաշվի են առնվել <<Բաժնետիրական ընկերությունների մասին>> ՀՀ օրենքի 60, 61, 67 և 84 հոդվածների պահանջները՝ ԲԲԸ-ների բաժնետերերի ժողովին և ՀՀ կառավարության լիազոր մարմնի ներկայացուցչին վերապահվող ընդհանուր լիազորությունների շրջանակների մասով: 
	
	

	ՀՀ վարչապետի 2014 թվականի փետրվարի 20-ի N 02/23.11/2303-14 հանձնարարականի կատարման

վերաբերյալ

	ՀՀ կառավարության աշխատակազմի եզրակացություն
	Նախագծի վերաբերյալ ներկայացվում է հետևյալ  առարկությունները` 

1. Որոշման նախագծի 2-րդ կետից պարզ չէ թե խոսքը կազմակերպության բաժնետոմսերի թե կազմակերպությանը սեփականության իրավունքով պատկանող բաժնետոմսերի մասին է, քանի որ կազմակերպության բաժնետոմսերի գրավի հարաբերությունները չեն կարող կարգավորվել սույն կարգով: 

2. Կարգի 2-րդ կետում ներդրում հասկացությունը սխալ է տրված: 

3. Կարգում նույն կազմակերպություն հասկացության համար կիրառվում են մարմին, ընկերություն և այլ տերմիններ: Անհրաժեշտ է կիրառել մեկ միասնական կազմակերպոթւյուն տերմինը, որը սահմանվել է որոշման նախագծ 2-րդ կետում: 

4. Մեր նախնական պայմանավորվածության համաձայն ներդրութմային առանձին ծրագիր չպետք է լիներ: Ներդրումային ծրագիրը պետք է մաս կազմեր կազմակերպության ընդհանուր ժողովի կամ խորհրդի կողմից հաստատվող կազմակերպության գործունեության ուղղություններում: Այս պարագայում ՀՀ կառավարությունը՝ որպես բաժնետեր կարող է միայն իր և իր լիազոր մարմինների համար սահմանել թե ժողովում կամ խորհրդի նիստում կազմակերպության գործունեության հիմնական ուղղությունները քննարկելիս դրանց նկատմամբ ինչպիսի պահանջներ պետք է սահմանի: 

5. Կարգի 4-րդ և 5-րդ կետերը հակասում են <<Բաժնետիրական ընկերությունների մասին>> Հայաստանի Հանրապետության օրենքոի պահանջներին, իսկ 6-րդ կետը «Պետական գույքի մասնավորեցման (սեփականաշնորհման) մասին» Հայաստանի Հանրապետության օրենքի պահանջներին: Նույնը վերաբերվում է նաև մյուս կետերին: Միաժամանակ հայտնում եմ, որ ՀՀ Սահմանադրության 83.5-րդ հոդվածի համաձայն կազմակերպությունների նկատմամբ պարտավկանությունները կարող են սահմանվել միայն օրենքով: ՀՀ կառավարությունը՝ որպես բաժնետեր կարող է միայն սահմանել պարտականությունների իր կողմից իր բաժնետոմսերի կառավարումն իրականացնող անձանց կամ մարմինների համար:
	1. Ընդունվել է:

2.Պարզաբանում:

3. Ընդունվել է:

4.Պարզաբանում:

5.Պարզաբանում:
	1. Նախագիծը խմբագրվել է:

2. Նախագծով հաստատվող կարգի 2-րդ կետով ամրագրված է. <<2. Սույն կարգի իմաստով ներդրումներ են համարվում միայն ֆինանսական միջոցները:>>: Նախագծով չի տրվում <<ներդրում>> հասկացության սահմանումը (ինչպես նշված է եզրակացության մեջ), այլ ամրագրվում է, որ տվյալ իրավահարաբերություն-ների շրջանակում ներդրում են համարվում միայն ֆինանսական միջոցները և սույն կարգի շրջանակներում, նպատակ չի դրել ներկայացնելու <<ներդրում>> հասկացության տնտեսագիտական բովանդակությունը: Ընդհանուր առմամբ, ներդրումներ կարող են հանդիսանալ ինչպես ֆինանսական միջոցները, այնպես էլ սարքավորումները, աշխատուժը, մտավոր սեփականությունը և այլն: Որոշման նախագծում նման առանձնացում կատարելու նպատակն այն է, որպեսզի բացառվի ներդրումների մյուս տեսակներին հատուկ (գույք, մարդկային կապիտալ, աշխատուժ) երկիմաստությունը, հաշվառման և գնահատման անորոշությունները, ինչպես նաև բացառվի կազմակերպությունների գույքի գրավադրման հարաբերություններում պետության շահերը շրջանցելու հանգամանքը: 

3. Նախագիծը խմբագրվել է:
4. Նախագծով հաստատվող կարգի 3-րդ կետում ամրագրված է այդ պահանջը. <<3. Սույն կարգի համաձայն կազմակերպության համապատասխան մարմինների կողմից որոշումների ընդունումն իրականացվում է <<Բաժնետիրական ընկերությունների մասին>> Հայաստանի Հանրապետության օրենքով սահմանված ընթացակարգերով: Ընդ որում, գույքի գրավադրման նպատակով ներդրումային ծրագրերի իրականացման մասին որոշումները ընդունվում են, եթե այդ ծրագրերը համապատասխանում են կազմակերպության խորհուրդների կողմից հաստատված` կազմակերպության  գործունեության հիմնական ուղղություններին:>> : 

5. Որոշման նախագծով պարտականությունների, ինչպես նաև պատասխանատվության տեսակներ չեն սահմանվում: Որոշման նախագծով սահմանված կարգով ներդրումներ ներգրավելու ցանկությունը, դրանից օգտվելու հնարավորությունը թողնված է  առևտրային կազմակերպությունների ղեկավարությանը, և ոչ ոք չի կարող ստիպել կիրառելու տվյալ իրավական ակտի նորմերը, եթե նման ցանկություն ու ֆինանսական միջոցների պահանջ չի առաջացել առևտրային կազմակերպությունում:  

Ինչ վերաբերում է նախագծով հաստատվող կարգի 6-րդ կետի և պետական գույքի մասնավորեցման մասին օրենսդրության միջև հակասությունների մասին, ապա պետք է նշել, որ հակառակը, նախագծի 6-րդ կետում նշված սահմանափակումը ներկայումս գործող <<Պետական գույքի մասնավորեցման 2006-2007 թվականների ծրագրի մասին>> ՀՀ օրենքի հոդված 9-ով սահմանված դրույթների տրամաբանական շարունակությունն է, ըստ որի. <<Հայաստանի Հանրապետության պետական և տարածքային կառավարման մարմինները պարտավոր են սույն հոդվածի առաջին մասում նշված ընկերություններին թույլ չտալ իրականացնելու ոչ համարժեք կամ զեղչ գներով խոշոր գործարքներ, ընկերության գործունեության հետ չկապված ծախսեր (գործարքներ), մասնավորապես՝ բաժնետիրոջ լիազորություններ իրականացնող պետական կառավարման մարմնի աշխատակիցների գործուղման, բարեգործական, ընկերության հիմնական գործունեության հետ չառնչվող սոցիալական ուղղվածություն ունեցող և այլ անհատույց գործարքներ:>>: 

	ՀՀ վարչապետի 2014 թվականի մարտի 27-ի N 02/23.17/4301-14 հանձնարարականի կատարման

Վերաբերյալ

	ՀՀ կառավարության աշխատակազմի եզրակացություն
	1. Որոշման նախագիծը պետք է լրացնել նոր կետով, որով հանձնարարվի ընկերությունների պետական բաժնեմասը կառավարող մարմիններին ընկերության ժողովում կամ վարչության նիստում հաստատել սույն կարգի պահանջներից բխող որոշումներ, ինչպես նաև ժողովում կամ նիստում հանդես գալիս առաջնորդվել սույն կարգի պահանջներով և հսկողություն իրականացնել, որ ընկերությունների տնօրենները չխախտեն ժողովի կամ խորհրդի որոշումը: Այս դեպքում որոշմամբ հաստատվող կարգը կլինի ոչ նորմատիվ և չի հակասի <<Բաժնետիրական ընկերությունների մասին>> ՀՀ օրենքի պահանջներին:
	1. Ընդունվել է:


	1. Նախագիծը լրամշակվել է, լրացվել են 3-րդ և 4-րդ կետերը: 




















